
A ’n Gesonde leefstyl

 Almal praat deesdae van ’n gesonde leefwyse, maar hoeveel probeer werklik om ’n 
gesonde leefstyl te handhaaf?

 Bespreek jou mening hieroor met die eksaminator.

 Jy mag die volgende in gedagte hou:

• Wat beteken dit om gesond te lewe?

• Wat is ongesond in die manier hoe baie mense lewe?

• Hoe kan ’n mens gesonder lewe?

• Is dit duurder om gesond as ongesond te lewe?

• Moedig die media mense genoeg aan om gesond te lewe?

• Is die uitdrukking dat ’n gesonde liggaam ’n gesonde gees huisves, waar?

 Jy mag ook jou eie idees gebruik.
 Jy mag geen notas maak nie.

B My ideale partytjie

 Baie van ons droom soms daarvan om vir ons vriende en familie ’n partytjie te gee 
wat heeltemal anders as die gewone partytjies is.  Iets wat deur almal geniet sal word 
en lank oor gepraat sal word.

 Deel jou idees met die eksaminator.

 Jy mag die volgende in gedagte hou:

• Wat sal die rede vir my ideale partytjie wees?

• Wanneer en waar sal dit gehou word?

• Wie sal genooi word?

• Wat sal by die partytjie geëet en gedrink word?

• Watter aktiwiteite en musiek sal aangebied word?

• Waarom sal mense hierdie partytjie onthou?

 Jy mag ook jou eie idees gebruik.
 Jy mag geen notas maak nie.

C My droomreis

 Baie mense hou daarvan om die wêreld vol te reis en ander lande te besoek.  Ander 
kan slegs droom om ook sulke reise te onderneem.

 Bespreek jou droomreis met die eksaminator.

 Jy mag die volgende in gedagte hou:

• Waarheen sal jy graag wil reis?

• Waarom is dit jou droomplek om na te gaan?

• Hoe sal jy daar kom?

• Sal jy alleen of saam met ander mense wil reis?

• Wat sal jy alles gedurende die reis doen?

• Sal dit goedkoop of duur wees om na hierdie plek te reis?

 Jy mag ook jou eie idees gebruik.
 Jy mag geen notas maak nie.

D Namibië as toeristebestemming

 Namibië word deur baie mense in die wêreld as die ideale toeristebestemming beskou 
en mense van baie ander lande, veral oorsese lande, besoek Namibië graag.

 Bespreek jou mening hieroor met die eksaminator.

 Jy mag die volgende in gedagte hou:

• Hoekom is Namibiё ’n unieke land?

• Watter plekke beїndruk toeriste die meeste?

• Hoekom is toerisme belangrik vir ons land?

• Wie baat almal by die toerismebedryf?

• Doen die regering genoeg om toerisme te bevorder?

• Wat kan sleg vir toerisme wees?

 Jy kan ook jou eie idees gebruik.
 Jy mag geen notas maak nie.

E Sakgeld

 Baie ouers beskou die gee van sakgeld as ’n manier of geleentheid om hul kinders 
op te voed oor die gebruik van geld.

 Bespreek jou mening hieroor met die eksaminator.

 Jy mag die volgende in gedagte hou:

• Wat is sakgeld?

• Waarvoor gebruik tieners sakgeld?

• Dink jy dit is goed as tieners sakgeld kry?

• Waarom kan dit sleg wees om sakgeld te kry?

• Sal jy eendag vir jou kinders sakgeld wil gee?  Waarom sê jy so?

 Jy mag ook jou eie idees gebruik.
 Jy mag geen notas maak nie.

